
ವೀತಾಖಿಲವಿಷಯೇಚ್ಛಂ  ಜಾತಾನಂದಾಶ್ರುಪುಲಕಮತ್ಯಚ್ಛಂ
ಸೀತಾಪತಿ  ದೂತಾದ್ಯಂ  ವಾತಾತ್ಮಜಮದ್ಯ  ಭಾವಯೇ  ಹೃದ್ಯಮ್  ॥  1
॥

ತರುಣಾರುಣಮುಖಕಮಲಂ  ಕರುಣಾರಸಪೂರಪೂರಿತಾಪಾಂಗಂ
ಸಂಜೀವನಮಾಶಾಸೇ  ಮಂಜುಲಮಹಿಮಾನಮಂಜನಾಭಾಗ್ಯಮ್  ॥  2 ॥

ಶಂಬರವೈರಿಶರಾತಿಗಮಂಬುಜದಲ  ವಿಪುಲಲೋಚನೋದಾರಂ
ಕಂಬುಗಲಮನಿಲದಿಷ್ಟಂ  ಬಿಂಬಜ್ವಲಿತೋಷ್ಠಮೇಕಮವಲಂಬೇ  ॥  3 ॥

ದೂರೀಕೃತಸೀತಾರ್ತಿಃ  ಪ್ರಕಟೀಕೃತರಾಮವೈಭವಸ್ಫೂರ್ತಿಃ
ದಾರಿತದಶಮುಖಕೀರ್ತಿಃ  ಪುರತೋ  ಮಮ  ಭಾತು  ಹನುಮತೋ  ಮೂರ್ತಿಃ
॥  4 ॥

ವಾನರನಿಕರಾಧ್ಯಕ್ಷಂ  ದಾನವಕುಲಕುಮುದರವಿಕರಸದೃಶಂ
ದೀನಜನಾವನದೀಕ್ಷಂ  ಪವನತಪಃ  ಪಾಕಪುಂಜಮದ್ರಾಕ್ಷಮ್  ॥  5 ॥

ಏತತ್ಪವನಸುತಸ್ಯ  ಸ್ತೋತ್ರಂ  ಯಃ  ಪಠತಿ  ಪಂಚರತ್ನಾಖ್ಯಂ
ಚಿರಮಿಹ  ನಿಖಿಲಾನ್ಭೋಗಾನ್ಭುಂಕ್ತ್ವಾ
ಶ್ರೀರಾಮಭಕ್ತಿಭಾಗ್ಭವತಿ  ॥  6 ॥

